
СССР-лэн Верховной Советаз 
быр‘ёнлэн избирательной уча- 

сток‘ёеыз
Райисполкомлэк| кылдытэм избирательной уча- 
сток(ёсыз УАССР-ысь ЦИК-лэн Верховной Советэ 
быр‘иськон(я кылдытэм комисскеныз юнматэмын

Вавож районын таӵе гурт‘- 
ёсы н избирательной участок'- 
ё с  луозы.

1) ЯголудЫН. Пыро: Яго- 
луд, Бармино, Балян, Совет, 
Бобровск, Четкер, Малиновка, 
Соколовка, В-Яголуд, Кудринск 
Петропавловск, Уе-Докья, По- 
кей-Докья Б-Докья но Сям- 
Д ок‘я гурт‘ёс . Калыкез 1850 
мурт..  ̂ .

2 ) Б-ВОДЗИМОКИЫН. ПырО; 
Б-Водзимонье, Н-Водзимонье, 
Гуляево гурт‘ёс но Гуляевской 
лесопункт. Калыкез 1544 мурт.

3) Мекрецовоын. Пыро: 
Мокрецово, Водошур, Комы- 
шево, Сиктан но Маля гурт‘- 
ёс. Калыкез 1035 мурт.

4) Старо-Моньяын. Пыро: 
Ст.-Монья, Верх. Квашур, Ви- 
шур, Ниж. Итчи, Чурилово, 
Н-Монья, Нардомас, Покров- 
ка, Ниж. Квашур, Дктемыр, 
Вер. Итчи, Заря но Ключи 
гурт‘ёс . Калыкез 1843 мурт.

5) Б-Гурезь-Пудгаын. Пы-
ро: Б. Гурезь-Пудга, Пужмо, 
Коротаево, Гесргиевск, Бабуш  
кино, Логиновск, Дендывай, 
Васькино, Пужмоил, Деряби- 
но но Мал- Гурезь-Пудга гурт‘- 
ё с . Калыкез 1376 мурт.

5) Волнпельгаын. Пыро: 
Волипельга, Нюрпод, Холмо- 
горово, Тушмо, Верх. Котья, 
Чумойка. Ниж. Котья, Кур- 
чум, Ст. Холмогорово, Сулвай, 
но Ключевка гурт‘ёс. Калы- 
кез 1898 мурт.

7) Верх. Нов. Бняын. Пы-
ро: Верх. Нов. Еия, Чудзялуц, 
Ниж. Нов. Бия, Кулегурт, Пе-

тухово, Вильгурт, Лудзилка, 
но Ст. Бия гурт‘ёс. Калыкез 
1852 мурт.

8) З я м б а й г у р т ы н .
Зямбай гинэ. Калыкез 509 
мурт.

9) Б-Можгаын. Пыро: 
Б-Можга, М-Скалгурт, Ситась, 
Ж-Петровск, Сишур, Верх. 
Ж-Можга, Сосново, Ниж. Ж- 
Можга гурт‘ёс  но Крахмаль- 
ной завод. Калыкез1154 мурт.

10) Б-ВОЛНОВОЫН. Пыро: 
Б - В о л к о в о ,  Длександрово, 
Сред. Волково, Лкмарово, 
Чужьялово, Макарово, Буд- 
Пелыа, Буд- Уча но Рус. Вари 
гурт‘ёс. Калыкез 2363 мурт.

11) Кам. Ключын. Пыро:

Литвинов эшлэн средиземноморской 
нонференциын лэсыэк выступлениысьтыз

Средиземноморской конфе- 
ренцилэн нырысетй заседа- 
нияз, СССР-лэн мукет кун 
уж пум ‘ёс‘я Народной Комис- 
сарез Литвинов эш выступить 
кариз. Со тазьы вераз:

„Советской правительство- 
лэн Англилэн но Францилэн 
ӧтемзылы вазиськемаз т у  ж  
валамон верамын та конфе- 
ренцилэн кулэез но дыраз лю- 
каськемез сярысь. У с  ь т э м 
мореын пиратство кадь возь- 
ыт сьӧд у ж ‘ёс— алигес орт- 
чем век‘ёсы огшоры мурт‘- 
ёсын, нимаз бандаосын яке 
мятежник‘ёсын лэсьтылэм пи- 
ратствоослэсь кыдёке ортчы- 
са, европейской государство- 
лэн правительствоеныз кыл- 
дытэмын н о кылдыт‘ясько 
шуыса меӵак вераны основа- 
ниос вань. Соин ик пиратст- 
во ас бордаз международной  
вниманиез кыскиз но калык*- 
ёс куспын эскеронлэн пред- 
метэныз луиз.

Советской Союз та конфе- 
ренциез соин тужгес но дан т , 
что со бадзым держава луы- 
са, аслэсьтыз правооссэ но 
обязанностьёссэ мур валаса, 
международной порядокез но 
мирез защищать к а р ы н ы ,  
котькыӵе пӧртэм агрессилы  
но международной произвол- 
лы пумит нюр‘яськыны заин- 
тересован. Коллективной без- 
опасностьлэсь идеяоссэ пос- 
ледовательно защищать кары- 
са., советской правительств(

карон

К-Ключ, Горд-Октябрь, Пичи, мирной судноослы ву вылтй, 
Гурт, Ягул-Можга, Прудки, | уката ик Средиземноӥ море
Шилозвай, Воскресенск но 
Калиновский гурт‘ёс. Калыкез 
1480 мурт.

12) Слудкаын. Пырс: Слуд- 
ка, Удмурт-Вари, Нов. Вари, 
Малькан но Касихино гурт‘- 
ёс. Калыкез 880 мурт.

13) Лыстэмын. Пыро: Лы- 
стем, Какмож-Итчи, Ниж.-Юсь, 
Лблыстем но Надор-Котья  
гурт*ёс. Калыкез 911 мурт.

14) Руссн. Зядлудын. Г1ы- 
ро: Рус. Зядлуд, Удм. Зядпуд, 
Холод. Ключ, Карсо, Победа 
но Липинер гурт‘ёс. Калыкез. 
749 мурт.

15) Вавожын. Пыро. С.Ва- 
вож, Начар-Котья, Силкино, 
Квачкам но Кайшур гурт‘ёс  
Калыкез 2012 мурт.

16) Вавож больницаын. 
Больница гинэ пыре. Калыкез 
90 мурт.

Дезорганизатор‘ёс политикалы 
дышетсконэз куашкато

Комсомолын самой главно- 
ез  — политикалы дышетскон 
луэ. Озьы ке но районын уно 
политшколаос уг ужало. Кы- 
тын солзн мугез? Мугез солэн 
сыӵе, что пропагандист*ёс 
асьсэос политикалы дышет- 
сконэз дезорганизовать каро.

Л ы с т е м ы с ь  первичной 
комсомольской организациын 
полишткола туж шер ортчыт'- 
яське. Нош пропагандист Се- 
бельдин асьтэм‘яськыса улэ. 
Солэсь но умойтэм уж Б-Мож- 
галась организациын. Татчы 
лропагандистэ Востриков И. Н. 
юнматэмын, кудйз пропаган- 
дист нимез гинэ сапта, уг ужа. 
Востриков котькыӵе причина- 
о с  шедьтэ, уж гинэ медаз 
мын. Соин сэрен Б-Можгалась 
комсомолец‘ёс  политикалы уг 
ды ш етско. Виноградов, В ос- 
триков, Данышев пропаган- 
дист‘ёс— коммунист‘ёс вылэ

1 райкомол райком партие кык 
докладной записка сётказ ни, 
нош райком но формально 
гинэ докладной записка ку.ре, 
нӧкыче ужрад уг кугы.

Казаков, Четкерь организа- 
циын пропагандист луыса, 
одйг пол гинэ занятие ортчы- 
тйз. Кыктэтй пӧлзэ люкакуз 
комсомолец‘ёс!занятие ӧз лык̂ - 
тэ, яке ачиз Казаков дисцип- 
линаез куашкатйз.

Политикалы дышетсконысь 
дезорганизаторской мылкыд- 
эз пазьгоно.

Ш. П. 0.

кадь международной бэдӟым 
водной артериетй кышкатэк 
уяны луонлык‘ёс к ы л д ы т о н  
ласянь ӝог вазиськиз.

Мон малпасько, что мукет‘- 
ёсызлэн но та конференцие 
представить карем государ- 
ствоослэн, к у д ‘ёсызлэн торго- 
вой флотсы Средиземной мо- 
реын пират‘ёслэн пападенизы  
улэ ӝымылйз, яке ӝимылон 
кышкытлыксы вань — конфе 
ренциез д ун ‘янзы таӵе ик дыр 
шуыса.

Таӵе коцференцвын участ- 
вовать каронлэсь сыӵе госу- 
дарствоос гинэ пыкиськыны 
быгато, к у д ‘ёсыз а с ь с э л э н  
торговой флотсы вань вылысь 
но Средиземной моретӥ ветло- 
нын ;пират‘ёслэн нападениос- 
сы лэсь кышкытлыксэ у г  ад- 
ӟо. Яке пират‘ёслэн нападе- 
ниоссы соосын кылдыт‘яеьке 
но национальной политиказы- 
лэн орудиеныз луэ. Яке пи- 
раг‘ёслы матын сылэменызы 
но соосын одйг кылысь лу- 
эменызы. Тйни сыӵеесь госу- 
дарствоослы гинэ участвовать 
каронлэеь пыкиськыса н о 
мар конференциез торпедиро-

вать но саботировать 
кулэ луэ.

Мон туж  жаляса п ус‘ёно 
луисько, одйг ередиземномор- 
ской государствоез — кудйз- 
лэн правительствоез т а т ы н 
представить карем государ- 
ствоосын ваньмыныз ик при- 
знатьтэмын— к о н ф е р е н ц и е  
ӧтьытэк кельтэм сярысь. Ис- 
панской правительство со луэ. 
Пират‘ёслэн каргам сьод у ж ‘- 
ёссы лэсь Испания мында но- 
кин но ӧз курадӟы, пярат‘- 
ёслэн нападениоссы нырысь 
ик солы пумит' урдэмын. Та 
тырмымтэ интые.з быдтыны 
бер ӧвӧл на али шуыса мон 
лыд‘ясько. Озьы л э с ь т ы с а  
конференция люкамлэн ини- 
циативаез но конференцилэн 
аслаз данлыкез гинэ эшшо 
ӝутскозы на.

Пиратстволэсь ф а к т‘ё с с э 
нокызьы но нокинлы но со- 
гыны уз кылды. Средиземной 
м о р е л э н пы дэс‘ёсаз огез 
бӧрсьы мукетыз торговой суд- 
ноос выё. Т у ж  уно но дуно  
ваньбур, адямиос быро. Точ- 
но тодыны быгатэмын—торго- 
вой судноосы з выйтылйсьё- 
сын— котьку ик ним‘ёссэс  ӵу- 
шылэм, ватэм 
флаген но замаскированной 
тусбуйем экипажен подвод- 
ной лодкаос луо. Озьыен тй- 
ни асьмеос типичной государ- 
ственной пиратствоез адӟись- 
ком. Та пиратстволэн целез 
но к ы ӵ е государствоен та 
цель быдэстйське—ваньмыз- 
лы ик тодмо. Татын солэсь  
нимзэ меӵак вераны пичи но 
возьдаськонэз ӧвӧл.

Вань, правда, шутник‘ёс, 
куд‘ёсыз асьсэлэн лыдӟись- 
ёссы но кылзйсьёссы пумысь 
туж  ӧжыт малпало. Сооеыз 
номыр валасьтемесь кожало. 
Д уно грузэн , кытӥ ке нош 
экйпажен ву вылтй уясь суд- 
ноосты, пе, сыӵе государство- 
ослэн подводной лодкаоссы  
выйтыло, к у д ‘ёсызлы со тор- 
говой судн оос принадлеясать 
каро.

Великой ӟуч  писатель Го- 
голь аслаз „Ревизор“ нимо 
ноку но быронтэм комедияз 
таӵе мадёнэн гомерической 
серек‘ян ӝутэ: унтер офицер- 
скоӥ палкышно полицмсйстер- 
лэн ньӧрын ӟеземез пумысь 
ревизор доры мыныса чагись- 
ке. Полицмейстер талы пумит 
тазьы шуэ: палкышно, пе, мон 
вылэ чагиеькон котыр юри, 
пе, ассэ ачиз ньӧрын ӟезиз. 
Гоголь, сю ар талэсь азьвыл, 
соку пеймыт, ӝокыт Россия- 
лэн нрав‘ёсыз сярысь; мыр- 
кесь, адӟемпотостэмесь, возь- 
ыттэмесь чиновник‘ёсыз ся- 
рысь гож ‘якуз, солэн серек‘-

янэз поттытйсь полицмейсте- 
рез сю ар ортчыра Западной  
Европаын выльысь вордскоз 
на ш уы са ӧз ик малпалля 
дыр.

Т а ш утник‘ёс  Гогольлэн 
персонажезлы подражать ка- 
рыны турттоназы серемесь гш  
нэ ӧвӧл, логика ласянь поли- 
цмейстерлэсь но улэ у  с ё. 
Ш утник‘ёс т а з ь ы ш уо ук: 
асьсэлзсь собственной судно- 
оссэс выйтылйсь государст- 
воос, пе, международной фо- 
рум азьын кыӵе ке но м^ж- 
дународной акция кылдытон 
понна таӵе сю рес выӵэ юри 
султо. Кин оскоз талы, вань-а 
татын логика?!

К уке асьмеос пиратство ся- 
рысь вераськиськомы, асьме- 
лы Средиземной мореын под- 
водной лодкаослэн дейртвиос- 
сы сярысь уж пум ез р и н э  
басьтыны у г  луы. Пиратство 
кыллэн валан у л а з—-Среди- 
земной мореын но, озьы ик 
Атлантический океанын дасэн- 
дасэн т о р г о в о й  судноосы з 
дугды т‘ям но выйтылэм под- 
водной судноослэн но само- 
лет‘ёслэн действиосты ■; бась- 

национальной! тэмын'луыны кулэ. Вань мо- 
‘ реосын свободно уяны луон- 
лык‘ёс кылдытон сяры сь ве- 
раськыны кулэ.

Пиратской действиослы лу- 
ыса Средиземной мореын али- 
гес гинэ кык торговой судно- 
ос дуно гр у з‘ёсын но адями- 
осын быризьь Та с у д н о о с  
советской государстволэн соб- 
ственностеныз.луо. С о л  э н 
ужасьёсы злы но крестьян‘ё- 
сызлы принадлежать к а р о. 
Советской правительство но- 
кинлы но аслэсьтыз государ- 
ственной собственностьсэ быд- 
тыны у з  лэзьы. Со чурыт уж - 
пум ‘ёс кутоно луэ. Законной 
правоосме оло мукет государ- 
ствоос, яке международной  
организация утёз ш уы са ос- 
кыны но возьмаса улыны со- 
ветской правительство у г  бы- 
гаты. М еждународной органи- 
зациослэн но международной  
конференциослэн та б е р л о 
ар‘ёсы историысьтызы асьме- 
ос тодйськомы — та пумысь 
мултэс оскон‘ёс возьыны но- 
кызьы но у г  луы. Таин артэ 
ик советской правительетво 
пиратстволэсь гарантировать 
карымтэ государствоослэсь  
оглом интерес‘ёссэс  утён п у- 
мысь в а л ч е  уж рад‘ёссылы  
юрттыны котьку дась. Таӵе 
мылкыдэн ик со Нионской 
конференцие ӧтёнэз пумитаз 
но конференцилэн уж ез аЗин- 
лыко мед луоз ш уы са тырше 
но быгатэмез‘я юрттэ,,.

КУПЬТУРНОЙ УЖЕЗ ВУНЗТ0Н0 ӧвӧл
Массаез культурно обслу- 

живать карон понна районын 
уно межколхозной клуб‘ёс кыл- 
дытэмын. Та культурной ужен  
кивалтыны м е ж к о л х о з н о й  
клуб‘ёсын платной уж асьёс  
пуктэмын, озьы ке но куд-ог 
межколхозной клуб‘ёслэн уж- 
зы кулэе;з‘я пуктэмын ӧвӧл.

Я Л 0  н
ВКП(б) обкомлэн бюроезлэн пуктомэз‘я, районысь „Ле- 

нин‘я, газет удм урт кылын гинэ потоз на. Соин ик ӟуч  
кылын потысь газетлы гожкем подписчик‘ёс та толэзлэн  
пум озяз удм урт кылын потысь газет басьтозы.

Басьтом кылсярысь, К-Ключи 
клубез(кивалтысез Глушкова), 
сельсоветын нокыӵе культур- 
но-массвой уж  организовать 
каремын ӧвӧл. Клублэн арган- 
эз, доминоез но биллярдэз 
сельсоветын ӵогаса улэ, нош  
книгаосыз, г а з е т ‘ ё с ы з  н о  
журнал‘ёсыз с е л ь с о в е т л э н  
канааз возё. Клубын беспоря- 
док, плакат‘ёс кык ар но борд- 
газет кык толэзь выльдытэк 
боддорын ошкыса уло. Худо- 
жественной вечер‘ёс но пос- 
тановкаос уг луо. Сталинской 
конституциез но СССР-лэн Вер- 
ховной Советаз быр‘ён выль по 
л ож ен и еэ дышетон уг мыны.

Мертчан вузаны кутскизы
Ст. Монья сельсоветы сь  

Н-Квашур колхоз нырысетйез 
заготлёнэ етйн мертчан вуза- 
са, районын первой квитанци 
басьтйз. Со 10-12 номерен 40 
килограмм етйн мертчан ву- 
заз. Н ом ерез‘я та колхозлэн 
етйн мертчанэз уш ‘ямон ӧвӧл. 
Колхоз‘ёслы 20-лэсь вылй но- 
мерен вузан понна нюр‘ясь- 
коно, солы ваньмыз луонлык*- 
ёс вань. Кин ке етйн мертчан- 
зэ вылй номерен вузаз, со  
трудоденьлы уно уксё бась- 
тоз. Н-Квашур колхоз берло  
ваем етйн мертчанзэ 15-20 но- 
мерен вузалоз шуса малпась- 
ком.

Соляных.



Етйн мертчан государстволы 
сётонэз ӝегатоно ӧвӧл

Етйн мертчан сётон планэз 
быдэстон уж е Ст. Монья сель- 
советысь Н-Квашур колхоз ны- 
рысетйен кутскиз. Со 42 кило- 
грамм государстволы мертчан 
сетйз. Ср.-Волково сельсове- 
тысь „Русские Вари“ колхоз 
38 килограмм сетйз.

Мукет сельсовет‘ёс но кол- 
хоз‘ёс  та уже ӧз кутске на. 
Райзо та уж ез асэрказ лэзизно  
контролировать уг кары. 6 
сен. 10 сентяброзь, етйн обра- 
ботать карисьёсыз дасян курс 
ортчытэмын^луыны кулэ вал,

нош та уж лэсьтымтэ. Райзо- 
лэн агроном‘ёсы з но мукет 
ужасьёсыз уж ез организо- 
вать карыны но етйн мерт- 
чанлэсь з е ч л ы к с э  ӝутон 
понна колхоз'ёсы уг потало. 
Кӧче колхозын умой уж пуктэ- 
мын сое уг тодо.

Етйн обработать карон но 
государство азьын б а с ь т э м  
планэз быдэстон уж ез Райзо- 
лы но сельсовет‘ёслы киязы 
кутоно но 23 октяброзь етйн 
мертчан дасян‘я басьтэм пред- 
октябрьской обязательствоосыз 
быдэстоно. Васильев.

Етйн трестаез сдавать каро
Лыстэм сельсоветысь „Яб- 

лыстем", иН-Юсь“ но иК-Ит- 
чи“ колхоз‘ёс  Сюмси льноза- 
водэ етйн треста сдавать кар- 
ны кутскизы. Та к о л х о з ‘ё с

етйн мертчан тыронзэс ок- 
тябрьлэн 20 годовшинаезлы  
100 процентлы б ы д э с т ы н ы  
кыл сётйзы.

Е тй н эз сисьто
Надор - Кӧтья колхозлэн 

председателез Зорин, етйнэз 
му вылаз сисьтыса возе. Та 
дырозь етйн та колхозын иш-

кыса быттымтэ на. Зорин етй- 
нэз умой октон-калтонлы пу- 
мит мынэ.

Плехов

Тракторист‘ёс урод ужало
Вавож МТС-ысь 7 тй бри- 

гадалэн бригадирез Ш устов, 
зяб г ы р о н ы н урод уж а. 
Б-Можга сельсоветысь „Ува“ 
но „Горд октябрь" колхоз'- 
ёсын зяб гыронэз парсь гы- 
рем кадь саптаса куштйзы. 
Кажной 10-15 м е т р куспын  
1-1,5 метр гырытэк кельтэ- 
мын, мурдалаез туж  лаӟег гы- 
ремын. Тазьы уж аса „Ува“ 
но „Горд-Октябрь" колхоз'-

ёслэсь 78 Гектар муз'емзэс 
сӧрса кельтйз.

Нош та колхоз‘ёслэн 'пред- 
седательёссы  Л  о г и н о в но 
М а р к о в тракторист‘ёслэсь  
у ж зэс ӧз э с к е р е, озьы ик 

« М Т С - л э н  д и р е к т о р е з ,  
тракторной бригадаоссы лэсь  
у ж ёссэс  у г  эскеры. Та уж  
котыре вань колхоз‘ёслэн ки- 
валтыеьёссылы умой кутско- 
но. Зяб гыронэз умой но ды- 
раз быдэстоно.

Малы горд сэрегез ворсазы?/
1936 арын райбольницаын 

горд сэр ег .усьтэмын вал. Та 
горд сэрегын ликбез, хоровой, 
драматической но мукет кру- 
жок‘ёс органнзовать каремын 
вал. Татын ик уно чеберлы- 
ко литератураос, шашкаос но 
шахмат‘ёс вал.

Свободной ды рзэс больни- 
Цаын уж асьёс ш улдыр но 
культурно ортчыт‘яӟы.

Та горд сэрег месткомлэн 
председателезлы Силиналы 
кельшиз но со администраци-

лэсь квартира улэ горд сэре- 
гез куриз.

К уремез‘я, администрация 
горд сэрегез квартира улэ сё- 
тйз, нош горд сэреглы комна- 
та ӧз вис‘я ни. Книгаос, ж ур- 
нал‘ёс, газет‘ёс но патефон 
квартираяз уло. У ж асьёслэсь  
к у л ь т у р н о й  ӵыдэтсконзэс 
озьы талазы.

Райздравлы та уж е пырись- 
коно но вакчи дырын боль- 
ницаын горд сэрег усьтоно.

Альдов.

Врачлэн совет(ёсыз

К  0 к л ю ж
Коклюж секыт, палась вис- 

ён. Коклюж мускыт пыр, кы- 
зыса дыльды пазяськыку, нош 
озьы ик котмем но дыльдыесь 
арбериос пыр пала. Коклюжен 
нылпиос висьыкузы, нылпиос 
ӧ с к ы с а  к ы з о ,  у р о д м о  
но мукет палась висён‘ёсы 
пӧрмыны быгато. Ӵем кок- 
люж воспаление легких висён- 
лы осложнится каре, с о к у  
висись‘ёс уноез куло. Коклюж 
висёнзн висисьёс кызо на ке, 
со папа на али.

Та висёнэз предупреждать 
карон понна, нылпиосыз пи- 
чиисенызы ик чылкытомырын

уногес возёно, коркаез ӵем 
тӧлатоно, чылкытомырын ныл- 
пиосыз кӧлатоно. Висись ныл- 
пиосыз, таза нылпиосын огазь- 
ын возъыны уг яра.

Висись нылпиен семьялы, 
таза нылпио семьяос доры  
ветлыны уг яра. Самой важно- 
ез, нылпи чылкыт омырен 
уногес мед шокалоз. Гужем 
нылпиез лумбыт кырын возё- 
но, нош толалтэ 3-4 час мын- 
да кырын возёно, нош озьы  
ик ӵем но умой сионэн сю до- 
но, тырмыт ву люктано.

Врач А. Лоскутов.

С В 0 Д К А
Зяб гыремлэн мынэмез 
сярысь (20 сентябрлы)

Предоктябрьской  
обазательствоос  
уг б ы д зс‘ясько

Райкомоллэн кылдытэм лег- 
кой кавалериеныз колхоз‘ёс- 
лэсь октябрь азьын басьгэм 
обязательствооссылэсь бы дэс‘- 
ямзэс эскеремын. Легкой ка- 
валери колхоз‘ёслэсь но сель- 
совет‘ёслэсь та обязательство- 
осыз начар быдэс‘ямзэс шара- 
аз. Водзимонья сельсоветысь 
„Кизили" колхоз та дырозь  
нянь тыронзэ, натуроплатаез 
но ссуда берыктонэз ӧз тыр- 
мыты на. Картопка о к т ы н ы  
кутскемын ӧвӧл. Етйнэз пере- 
работать карыны дасяськон 
самотёке лэземын. „Сикган“ 
колхозын культо пыртон быт- 
тэмын ӧвӧл. Силос но веточ- 
ной корм уг дясяськы.

Кам-ключ сельсоветысь кол- 
хоз‘ёсын таче ик предоктяб- 
рской обязательство быдэсян 
уж ляб мынэ. „Горд Октябрь" 
колхозын Кӧжызы октымтэ- 
калтымтэ. Зяб гырыны кутскэ- 
мын ӧвӧл. Льномялка та ды- 
розь Можга городысь вайым- 
тэ. Колхозлэн пр е д  се да те ле з 
Чайников уженыз начар ки- 
вглгэ.

Таче факт‘ёс уно на. Кол- 
хоз‘ёслэн кивалтысьёссы лег- 
кой кавалерилэсь шараям уж ‘- 
ёссэ лыдэ. оз басьтэ. Ог‘я кол- 
хоз собраниосын проработать  
ӧз каре но али но рейдлэсь 
уроксэ извлекать уг каро.

Воробьев.

Рвач‘ёс но колхоз 
ваньбурез тус-тас  

карысьёс
Н-Бия [сельсоветысь „Чуд- 

зялуд“ колхозын Торопов но 
Батуев бригадир луыса ужа- 
кузы, асьсэ семьяоссылы уно 
мултэс трудодень гож‘яллязы 
но уно колхоз ваньбурез тус- 
тас каризы. Торопов продо- 
вольственной ссуда ворттыкуз 
2 центнер нянез вузаса конь- 
донзэ киултэм. Нош турнан 
дыр‘я 10 воз колхоз турынэз 
турнаса аслаз п у д о о с ы з л ы  
ворттиз. Батуевлэн но таӵе 
уж ‘ёсыз уно.

Колхоз ваньбурез тус-тас 
каремзы Рябчиков комсомо- 
лецен шараямын. Колхозлэн 
ог‘я собраниез Торопов но 
Батуев бригадир‘ёсы з ужысь 
палэнтйз но тус-тас карем 
колхоз ваньбурзэӧ берыктыны 
косйз.

Водзимонекий. 1890 317 16,7
Нов.-Биинский. 2760 454 16,4
Ст.Моньинекий 2356 223 9,4
Волнпельгин. . 2180 355 16,0
Карсинский. . . 775 230 29,6
Ср-Волковский 1860 560 29,5
Мальканский. . 870 211 24,9
Г.-Пудгинский. 1190 265 13,3
К.-Ключинский 1216 440 36,1
В.-Можгинский 1:30 275 24,3
Лыетемский . . 926 80 8,6
Б.-Докьинский. 1490 170 11,4
Вавожскнй . . . 1000 291 29,1

Ва н ь мыз . . . . 19643 3871 19,7

Призывной пунктлэн чебер‘- 
ям к о р к а е з  туннэ шудо 
егит‘ёсын тырмемын. Татчы 
егит‘ёс гинэ ӧвӧл ныл‘ёс но 
мукет‘ёсыз но люкаськизы. 
Соос ваньмыз ик шумпотонэн 
тырмёмын. Кызьы шум уд по- 
ты! Татчы лыктэм егит‘ёслэн 
туннэ исторической нуналэ- 
нызы луэ ук. Соос татын Горд 
армие мыныны путёвка бась- 
тозы.

Призыв кугскиз.
Нырись ик, призывной ко- 

миссилэн ӝ ӧк дораз Скобелев 
султйз. Со районоын ужась. 
Допризывной подготовка орт- 
чыку „отличной" отметкаос 
басьтылйз. „Ворош иловской  
стрелок" но „ПВХО“ значок‘- 
ёсы з вань.

— Лрмие мынэмед потэ-а?— 
Кузь мыйыксэ бабыльтыса во- 
енной комиссар Плехов юаз.

— Таӵе почётной интйе 
кызьы уд мыны,— шумпотыса 
вераз Скобелев.

Фирекель врач ссе  тупен- 
тупен учкем бере, призывной 
комиссия вераз:

— Годен!
Комиссилэн та кылызлы Ско- 

белев шумпотонэн кенӝиз.
— Родинамес сак возьма- 

ло!—со шуиз.
Огез сьӧры мукетыз таза 

егит‘ёс призывной комиссия- 
ысь шум потыса пото. Соос 
уноез Горд армия радэ бась- 
тйсько. Бажин, Миронов, Тор- 
хов, Лебедев призывник‘ёс  ар- 
мие зачислить каремын.

Мон но та шудо нуналэз 
кема возьмай. Со вуиз. Ку-ке 
мыным комиссилэн председа- 
телез „годен“ шуыса вераз, 
сюлэм шумпотонэн тырмиз. 
Горд армие басьтэмез понна, 
п р и з ы в н о й  комиссилы 
бадӟым тау верасько. Дсь- 
ме шудо, шулдыр родинамес 
сак возьмало!

Ник. Окулов.

Призывник‘ӧслы пӧсь салам
Призыв кутскемез ми то- 

дйськом ни. Соин ик красно- 
армейской пӧсь салам лэзьы- 
ны тыршиськом но соин ӵош  
ик тйледыз РККД-лэн радаз 
пумитаны шум потыса дасясь- 
киськом. Выль кужымен сталь- 
ной Горд армиез юнматыса, 
асьмелы нокыӵе тушмон кыш- 
кыт ӧвӧл. Лсьмеос тйледын 
социалистической родинамес 
кужыммес жалятэк сак охра- 
нять карыса, социалистичес-

кой строительстволы паськыт 
вӧлмыны но юнманы бадӟым 
юртгэт сётом. Фашист‘ёс парсь 
нырзэс асьме границамы сьӧ- 
ры мычизы ке, зол пезьдэт сё- 
том.—Тини со асмелэн основ- 
ной задачаенымы луэ. С о е  
а с ь м е о с  тйледын оправдать 
каром шуса уж асьёсы з но 
колхозник‘ёсыз оськытйськом.

Красноармеец Мельнкков 
Василий.

Кин меда пу понна сюлмаськоз
Вавож больницалэн прачеч- 

нояз но кухняаз нуналлы бы- 
дэ п у  к у  л э луэ. Нош пу  
ӧвӧл. Райздрав но больница- 
лэн администрациез со пон- 
на у г  сюлмасько. Тйни соин 
сэрен, прачкаос но кухняын  
уж асьёс нуналлы быдэ пу  
вылазы нуллыса дасяно луо. 
Больняцалэн администрациез 
п у ӧвӧлэз тодымтэ улын шип 
кариськыса улэ. Больница- 
лэн завхозэз Молчанов, „конь- 
дон т ы р о н‘ё с уно, райфо

коньдон у г  сёты, маин п у  да- 
сялод“ ш уса буйгатскиз. Азь- 
ланьзэно п у  сяры сь тазьы ик 
уж  мынйз ке больница толал- 
тэлы путэк кылёз, соку боль- 
ницаез п ы т с а н о луоз. Та 
уж ы сь янгыш а д я м и о с ы з  
шӧдьтыны „Ленин‘я “ газет- 
лэн редакциез к у т с к о з  но 
уж ез шонертыны юрттоӟ ш у- 
са оскиськом.

Шарапова, Горбунова но 
Копысова

Удмурт государственной мынё 
театр Вавож районын

18-тй сентябре Вавоже Уд- 
мурт государственной мынё 
театр вуиз. Театрлэн репер- 
туараз кык пьесаос: Жаров- 
лэн „Гармонь“ поэмаез‘я но 
Пушкинлэн „Сказка о попе и 
работнике его балде“ выжы- 
кылэз‘я постановкаос. Театр 
районысь колхоз‘ёсыз но шко- 
лаосыз обслуживать кароз.

Театр озьы ик концерт‘ёсын 
но выступать каре.

19 сентябре театр Вавожын 
„Гармонь“ постановкаез пук- 
тйз но 20 сенгябре „Сказка о, 
попе и работнике его балде“ 
пьесаез пуктйз. Учкисьёслы  
та постановкаос туж  келыпиз. 
Театр зэмзэ ик пьесаосыз но 
концерт‘ёсыз быгатыса но ус-  
то сётэ.

Отв. редактор Антропов,
Псттйсь райисполком.

УПС республиканской культтовар- 
лэн базаяз вань сельско-хозяйствен- 
ной вопрос‘я бадӟым ассортимент 
литература вань. Книгаос сельпоос- 
лэн лавкаосазы но культмаг‘ёсын 
вузасько. Со сяна басьтйсьёслэн 
нырысетй куремзыя наложенной ты- 
ронэн почта вамен лэзе. Заказэн  
Ижевск город казанский в о к з а л 
„книга почтой" УПС лэн культбаза- 
ез адрес’я обращаться кариське.

„Удмурт коммуна" газетлы октябрь 
толэзьлы но туэ арлэн мукет толэзь- 
ёсызлы подписка кутйське.

Малограмотнойёс, „Удмурт ком- 
муна лыдӟыны кутскисьёслы“ гож- 
тйськыны дыртэ.. Подпискадэс сель- 
агент‘ёслы, сельписменосецёслы, 
Союзпечате но почтае сётэ.

Вавож. Типография газеты „Ленин*я“. Уполномоченный Удмурт. Главлита Ка 101 1937 г.


